
kya bataau.n ki kya madina hai

bas mera mudd’'aa madina hai
kya bataau.n ki kya madina hai

uTh ke jaau.n kaha.n madine se

kya koi doosra madina hai
kya bataau.n ki kya madina hai

us ki aankho.n ka noor to dekha

jis ka dekha huwa madina hai
kya bataau.n ki kya madina hai

dil me.n ab koi aarzoo hi nahi.n

ya muhammad hai ya madina hai
kya bataau.n ki kya madina hai

duniya waale to dard dete hai.n

zaKHmi dil ki dawa madina hai
kya bataau.n ki kya madina hai

duniya waale to dard dete hai.n
dard-e-dil ki dawa madina hai



kya bataau.n ki kya madina hai

mere aaqa ! mujhe bula leeje

mujh ko bhi dekhna madina hai
kya bataau.n ki kya madina hai

dil fida hai madine waale par

dil, Munawwar | mera madina hai
kya bataau.n ki kya madina hai

